
Luxembourg, le 9 novembre 2020

Réf. : 831x15537
Concerne:  Question parlementaire n° 2981 du 13 octobre 2020 de Monsieur le Député Jeff Engelen

Monsieur le Ministre,

J'ai I'honneur de vous faire parvenir en annexe la réponse commune de Madame la Ministre de la Famille et
de I'Intégration, de Monsieur le Ministre du Travail, de 'Emploi et de I'Economie sociale et solidaire et de la
soussignée a la question parlementaire n° 2981 du 13 octobre 2020 de Monsieur le Député Jeff Engelen
concernant le "Port du masque".

Veuillez agréer, Monsieur le Ministre, I'assurance de ma considération trés distinguee.

Réponse commune de Madame la Ministre de la Santé, de Madame la Ministre de la Famille et d:‘

I'Intégration et de Monsieur le Ministre du Travail, de I'Emploi et de I'Economie sociale et solidaire 3 la

question parlementaire n° 2981 du 13 octobre 2020 de Monsieur le Député Jeff Engelen concernant le "Port
du masque".

D’ Iétzebuerger Regierung prekoniséiert keng allgemeng Maskeflicht, mee eng selektiv Maskeflicht wann een
d’Distanz vun 2 Meter net anhale kann (z.B. a Geschifter oder am &ffentlechen Transport). Et gétt
entretemps ganz kloer wéssenschaftlech Beweiser dass d’Droe vu Masken an Ofstandsregelen efficace sinn
fir de COVID-19 ze vermeiden. (Referenzen: Physical distancing, face masks, and eye protection to prevent
person-to-person transmission of SARS-CoV-2 and COVID-19: a systematic review and meta-analysis. D.K Chu
etal. Lancet 2020, June27,395(10242):1973-87, an Strong impact of closing schools, closing bars and wearing
masks during the Covid-19 pandemic: results from a simple and revealing analysis. P. Matzinger & J. Skinner,
medRxiv 2020, Sep 28: preprint).

Déi einfach Kottengsmaske sinn awer manner efficace wéi déi professionell ,masques chirurgicaux®, mee
ganz kloer besser wéi keng Mask (Referenz: Efficacy and use of cloth masks: a scoping Review. M. Jain et al.
Cureus 2020, Sep 13;12(9):e10423).

Et gétt recommandéiert, eng Mask net méi laang wéi 4 Stonnen ze droen. Et soll een se och changéieren
wann se fiicht ginn ass. Et kann een se awer dréchne loossen an dono erém benotzen. (Recommandatioun
vun dem ECDC an der WHO).

Et mécht effektiv kee Sénn, eng Mask ze droen wann een eleng ass. D’Regierung huet dat och ni
recommandéiert.

Et kann een sech duerchaus virstellen, dass verschidde Leit Angschtgefiller beim Droe vun eng Mask kréien.
Dat reduzéiert hier Efficacitéit an der Praventioun vun der Infektioun awer net a soll net dozou féieren dass
ee keng Masken méi benotzt. Et muss een dése Problem vun Angscht dann aneschter ugoen (Referenz: The
association between physical and mental health and face mask use during Covid-19 pandemic: a comparison
of two countries with different views and practices. C. Wang et al. Front Psychiatry 2020, Sep 9; 11: 569981).

D’Ausso, dass déi normal Mask de Sauerstoffgehalt géif erofsetzen, huet absolut keng medzinesch
Begrénnung oder Beweis.

D’Loft an den Operatiounssall ass effektiv kontrolléiert op Fiichtegkeet an Temperatur, mee net op de
Sauerstoffgehalt, well dat net néideg ass, och wann d’OP-Personal Masken dréit. Hei handelt et sech och
erém em eng falsch Informatioun.

Beim CO, Gehalt ass d’Situatioun e béssen anescht. Leit, déi schwéier Longekrankheeten hunn, kénne hiren
CO; Gehalt am Blutt erhéijen, wann si eng Mask droen. Dést ass rar bei de normale Masken a méi markéiert
bei den FFP2 Masken déi vill méi dicht sinn. Dofir ass jo och am Gesetz virgesinn, dass Leit mat Krankheeten
wou d’Droe vum Mask net méiglech ass, dést och net ze maache brauchen. Et gétt keng kloer
weéssenschaftlech Erkenntnisser, dass de Mask Problemer mat Bakterien oder Pilzen provozéiert (Referenz:
Face masks: benefitsw and risks during the Covid-19 crisis. C. Matuschek et al. Eur J Med Res 2020, Aug 12;
25(1):32).

Laut den Dispositioune vum Aarbechtsgesetzbuch ass den Employeur verpflicht, d’Sécherheet an
d’Gesondheet vun de Mataarbechter an allen Aspekter vun der Aarbecht ze garantéieren.

Laut dem Art 1%, alinéa 1%, punkt 4° vun der “ Loi modifiée du 17 juillet 2020 portant introduction d’une série
de mesures de lutte contre la pandémie Covid-19”, muss d’Personal aus dem Secteur vun der Horesca, dat
an direktem Kontakt mam Client ass, eng Mask oder soss e Mond- a Nuesschutz undoen.

Am Secteur vun der Konstruktioun mussen d’Aarbechter e Mask oder soss e Mond- a Nuesschutz undoen,
wann eng Distanz vun op mannst zwee Meter net respektéiert ka ginn. Dat d’selwecht zielt am Secteur vun
der Educatioun, ausser fir d’Kanner déi nach keng 6 Joer al sinn.

Et gétt keng aarbechtsrechtlech Dispositiounen am Kontext vum Otemschutz, déi eng maximal Dauer fir
d’COVID-Mask unzedoe géif, virgesinn.

Et ass wouer, dass e Mask ze droen net onbedengt agréabel ass, besonnesch wann een domat schaffe muss.
Et ass awer erstaunlech, dass sdit iwwert honnert Joer, wou Masken am Gesondheetssecteur benotzt ginn,
ni een do e Problem gesinn huet bei Leit aus désem Berdich, déi oft stonnelaang bei der Aarbecht Masken
droen a schwéier kierperlech Aarbecht maachen, an elo plétzlech do ee Problem soll sinn an der Educatioun,
der Gastronomie oder der Konstruktioun, an dofir aarbechtsrechtlech Dispositiounen solle spillen.

Dermatologesch Problemer kénne badi Irritatiounen oder allergesche Reaktiounen a verschiddene Fall
entstoen. Dést ass erém besonnesch bei FFP2 Masken de Fall, mee kénnt och bei einfache Maske vir
(Referenz: Surgical mask dermatitis caused by formaldehyde (releasers) during the Covid-19 pandemic. O.
Aerts et al. Contact Dermatitis, 2020 Aug; 83(2):172-3).

Wéi d’'Droe vun engem Mask op d’'mental Gesondheet Afloss huet, ass némmen deelweis gewosst. Dést
hangt och ganz vill vun der sozialer Acceptanz vun der Mask of. Dést ass ofhdngeg vun der jeeweileger Kultur.
An Asien ass dés Gewunnegt wait acceptéiert, bei eis ass dat historesch net de Fall. Et ass och kloer dass de
Ménsch gewinnt ass, d'Gesichtsausdréck vun anere Leit stdnneg z'interpretéieren. Dést falt natierlech duerch
de Mask fort a mécht a verschiddene Situatiounen d’sozial Aktivitéiten méi schwéier. Op dést elo direkt
Konsequenzen op Kanner oder eeler Leit huet ass nach net ausféierlech studéiert ginn.

De Familljeministere huet regelméissege Kontakt mat den eenzelen Gestionnairen vun den Alters- a
Fleegeheemer a mat der COPAS, hirem Daachverband.

All Ménsch brauch Ureizer a Stimulatioun vu senge physeschen, psycheschen an kognitiven Fahegkeeten fir
dés kénne weider ze entwéckelen oder ze erhalen. Wahrend dem Confinement, wou de Besuch duerch
Familliememberen an den Alters- a Fleegeheemer deelweis net méiglech war, huet d’Fleege- an
Encadrementspersonal ganz vill Efforte gemaach, fir dése Manque opzefanken. D’Gestionnairen waren
deelweis ganz kreativ wann et drém gaangen ass een Aktivitéiteprogramm fir Kapp a Geescht fir hir Bewunner
énner schwierege Konditiounen op d’Been ze stellen oder de Kontakt mat der Famill iwwer Telefon oder
Videoappellen oprecht ze halen.

Am Alter ass déi kognitiv Stimulatioun nach méi wichteg, well de natierlechen Ofbau vun dése Kapazitéiten
nach méi séier geet, wéi bei méi jonke Generatiounen. Et konnt awer bis elo keng generell Relatioun téscht
Vereinsamung an dem Confinement an den Alters- a Fleegeheimer gemaach ginn.

D Maske vermeiden am allgemengen d’Infektiounen iwwert d’'Otemweeér. A verschiddene Lanner ass d’Droe
vun enger Mask, wann ee krank oder wann ee bei ville Leit ass, eng Normalitéit. An Europa war dat bis elo
net Ublech a sozial manner acceptéiert. Et ass duerchaus méiglech, dass dést duerch d'Covid-19 Kris elo
anescht gétt an dass et sozial acceptabel gétt a verschiddene Fill, op fraiwélleger Basis, e Mask ze droen. Et
ass awer net virgesinn, op laang Dauer eng Maskeflicht ze behalen.

